
32

Hay Anak-Hi Kapit
In- holat boy in-golit nili:
May Princess P. Gaspar 

Jerico John L. Arazo
Edited by: Melinda D. Punzalan

Ma-in ayta ya mita-ahawa ya mamaliyan, ngalan ay 
Palab boy Aning. Binyan hila nin anak ya maganda ya 
ngalan ay Kapit. Kaganawan labay ni Kapit ay an igwa 

nin matu-an tawo kaya pirming iniyaw ya baboy boy hari hari ya 
luto nin karne ya ang kanen na.

	 Mihay allo, kakaikan nin pamilya ni Kapit nin karne, 
kinumapey ya Tata na. “Ankumapey ya nawini ko boy pirmi 
hakon ampakatanam ulaw,” ilgo ni Tata Palab.

	 Ahe binomoyot, natih ya Tata ni Kapit , hi Indo na tana ya 
ampamiyay kona.

	 Ampanloto nin golay hi Kapit nin Indo na pero agna labay 
kanen. “Agko labay mangan, Indo, an ihuka ko buwat ya anka 
ikan ko,” wana ni Kapit.

	 “Kailangan mon mangan nene ko, emen agka matuwad 
ha Tata mo,” halak ni Indo.

	 “Agko labay ya golay”, pagmamatya ni Kapit.

	 Nalabay aw allo , ahe ampakakwa nin baboy dikot ya 
Indo ni Kapit ya pansuporta ko na. Inumbeng hi Kapit anggan ha 
kinumapey ya nawini na.

	 “Nene ko, mangan kan golay,” wana ni Indo na. 
Hinalibukotan ya bongat ni Kapit.

	 Nanluto nin hari hari ya luto nin gulay ya Indo ni Kapit, 
binag ongan ya bageng, bolong malunggay ya nilaokan kuwat 
ya in balag ha dani na.

	 Hin agana kaya ni Kapit ya ankatanam ya bitil napilitan 
yay nan kanen ya golay. “Hay lahap awod gulay,” towa ni Kapit. 
Naubo na ya gulay ya inloto kona ni Indo.

	 Hin lomateng hi Indo, main yan getan ya baboy dikot, 
“Maka ikan kayna Nene”, ilgo ni Indo.

	 “Agkoy na po labay ya karne, Indo,” maliga ilgo ni Kapit.


